
AKADEMIK LITSEYLARDA BIOLOGIYA FANINI O‘QITISHDA VIRTUAL LABORATORIYA VA RAQAMLI 

TA’LIM RESURSLARIDAN FOYDALANISH METODIKASI 

Annotatsiya 

Ushbu maqola akademik litseylarda biologiya fanini o‘qitish jarayonida virtual laboratoriya va raqamli ta’lim resurslaridan 

foydalanishning pedagogik-metodik imkoniyatlari haqida  bo’lib, biologiya fanining tajriba, kuzatish, modellashtirish va amaliy 

faoliyat bilan uzviy bog‘liqligigi haqida fikr yuritilgan. Laboratoriya mashg‘ulotlarini samarali tashkil etish muhim metodik 

vazifalardan biri hisoblanadi. Maqolada virtual laboratoriyaning didaktik xususiyatlari, raqamli ta’lim resurslarining turlari, ulardan 

foydalanish bosqichlari hamda o‘quvchilarning mustaqil va kreativ faoliyatini tashkil etish mexanizmlari tahlil qilingan. 

Kalit so‘zlar: biologiya ta’limi, akademik litsey, virtual laboratoriya, raqamli ta’lim resurslari, masofaviy ta’lim, aralash ta’lim, 

kreativ yondashuv, laboratoriya mashg‘uloti, raqamli texnologiyalar, biologik modellashtirish, mustaqil ta’lim. 

 

METHODOLOGY OF USING VIRTUAL LABORATORIES AND DIGITAL EDUCATIONAL RESOURCES IN 

TEACHING BIOLOGY IN ACADEMIC LYCEUMS 

Annotation 

This article examines the pedagogical and methodological possibilities of using virtual laboratories and digital educational 

resources in the process of teaching biology at academic lyceums. Particular attention is paid to the close relationship of biology 

with experimentation, observation, modeling, and practical activities. The effective organization of laboratory activities is 

considered one of the important methodological tasks in biology education. The article analyzes the didactic features of virtual 

laboratories, types of digital educational resources, the stages of their application, as well as the mechanisms for organizing 

students’ independent and creative activities.    

Keywords: biology education, academic lyceum, virtual laboratory, digital educational resources, distance learning, blended 

learning, creative approach, laboratory session, digital technologies, biological modeling, independent learning. 

 

МЕТОДИКА ИСПОЛЬЗОВАНИЯ ВИРТУАЛЬНЫХ ЛАБОРАТОРИЙ И ЦИФРОВЫХ ОБРАЗОВАТЕЛЬНЫХ 

РЕСУРСОВ В ОБУЧЕНИИ БИОЛОГИИ В АКАДЕМИЧЕСКИХ ЛИЦЕЯХ 

Аннотация 

В данной статье рассматриваются педагогико-методические возможности использования виртуальных лабораторий и 

цифровых образовательных ресурсов в процессе преподавания биологии в академических лицеях. Особое внимание 

уделяется тесной взаимосвязи биологической науки с экспериментом, наблюдением, моделированием и практической 

деятельностью. Эффективная организация лабораторных занятий рассматривается как одна из важных методических 

задач обучения биологии. В статье проанализированы дидактические особенности виртуальных лабораторий, виды 

цифровых образовательных ресурсов, этапы их использования, а также механизмы организации самостоятельной и 

творческой деятельности учащихся. 

Ключевые слова: биологическое образование, академический лицей, виртуальная лаборатория, цифровые 

образовательные ресурсы, дистанционное обучение, смешанное обучение, креативный подход, лабораторное занятие, 

цифровые технологии, биологическое моделирование, самостоятельное обучение. 

 

Kirish. Biologiya – tirik tizimlarning tuzilishi, 

funksiyasi va rivojlanishini o‘rganadigan fan bo‘lib, unda 

ko‘plab jarayonlar ko‘z bilan bevosita kuzatilmaydi yoki uzoq 

vaqt davomida sodir bo‘ladi. Shu sababli biologiyani samarali 

o‘qitish uchun an’anaviy metodlar yetarli darajada samara 

bermaydi. Kreativ yondashuv o‘quvchilarda chuqur tushuncha, 

tizimli tafakkur va ilmiy izlanish kompetensiyalarini 

shakllantirishda muhim vosita hisoblanadi. Bu usullar 

yordamida o`quvchilarda biologic jarayonlarni yetarli darajada 

tushuntirish va mustahkamlash mumkin.  

Biologiya fanidan qo‘llanadigan nazariy tushunchalarni 

dars jarayonida turli vositalar yordamida modellashtirib, 

o`quvchi dars jarayonida tasavvurini oshirish mumkin bo`ladi. 

Ushbu maqolada biologiya darslarini kontekstual o‘qitish 

metodikasi orqali olib borishning yutuqlari haqida ma`lumotlar 

keltirdim. 

Mavzuga oid adabiyotlar tahlili. Kontekstual o‘qitish 

— bu biologik bilimlarni real hayotiy vaziyatlar bilan 

integratsiya qilishga asoslangan didaktik yondashuv bo‘lib, u 

o‘quvchining bilimni faqat eslab qolishi emas, balki uni 

tushunishi, qo‘llashi va tahlil qilishini ta’minlaydi. Ayniqsa 

biologiyada bu yondashuv juda muhim bo`lib, tirik 

organizmlarda sodir bo‘ladigan jarayonlar insonning kundalik 

hayoti bilan bevosita bog‘liq hisoblanadi.  

Tadqiqotning metodologiyasi. Kontekstual 

o‘qitishning mohiyatini quyidagi 3 ta bosqichga ajratishimiz 

mumkin: 

1. Biologik tushuncha: metobolizm – organizmda 

moddalar almashinuv jarayonini. Organizmda sodir bo`ladigan 

barcha sintez va parchalanish jarayonlari yig`indisi bo`lib, unda 

hayot faoliyati uchun zarur moddalar qabul qilib sintezlanadi. 

So`ngra organism uchun yot qoldik moddalar hosil bo`lib, ular 

tashqi muhitga ajratiladi. 

2. Hayotiy vaziyat: noto`g`ri ovqatlanish – ovqatlanish 

rejimini buzilishi, tartibsiz ovqatlanish organizmda sodir 

bo`ladigan metabolism jarayonini buzilishiga sabab bo`ladi. 

Natijada semizlik, energiya yetishmovchiligi va boshqa salbiy 

oqibatlarga olib keladi. Noto`g`ri ovqatlanish qandli diabet, 

yurak-qon tomir kasalliklari, anemiya va boshqa kasalliklarni 

vujudga kelishiga sabab bo`ladi. 

3. Amaliy xulosa: muvozanatli tartibli ovqatlanish. 

Ovqatlanish rejim qoidasi orqali me`yorda va bir xil tartibda 

kunlik iste`mol qilingan mahsulotlarni organism qabul qilishi 

yengillashadi. Turli kasalliklar xavfi kamayadi. 

Tahlil va natijalar. Quyidagi kontekstual usul 

yordamida foydalanish mumkin bo`lgan turli biologiya 

mavzulariga misollar keltirilgan. 

 

 
Fotosintez O‘simliklarda organik modda 

hosil bo‘lishi 

Daraxt ekish, yashil hududlar Ekologik muvozanatni saqlash 

Nafas olish Energiya hosil bo‘lish jarayoni Sport va jismoniy mashqlar Sog‘lom organizmni rivojlantirish 

Immunitet Organizmdagi himoya 

mexanizmi 

Kasalliklarning oldini olish Profilaktika va gigiyena 

Genetika Irsiyat qonuniyatlari Oilaviy kasalliklar Sog‘liqni rejalashtirish 

 

Kreativ yondashuv asosida kontekstual o'qitish 

o'quvchi passiv tinglovchi sifatida emas, balki faol ishtirokchi 

sifatida dars jarayonida qatnashadi. U muammolarni tahlil 

qiladi, yechim izlaydi va o'z fikrlarini asoslaydi. Bu esa tanqidiy 

va ijodiy fikrlash qobiliyatini rivojlantirishga zamin yaratadi 

[3,4]. 

Ushbu yondashuvning asosiy afzalliklari sifatida 

quyidagi izohlarni keltirishim mumkin: o‘quvchilar 

o‘rganilayotgan mavzuning nima uchun zarurligini tushunadi; 

bilimlar uzoq muddatli xotirada mustahkam saqlanadi; 

o‘quvchilarning fanga qiziqishi va motivatsiyasi oshadi; 

hamkorlikda ishlash va muloqot ko'nikmalari takomillashadi. 

Biologiya ta’limining o‘ziga xos jihati shundaki, 

ko‘plab hodisa va jarayonlarni faqat matn yoki statik tasvir 

orqali to‘liq tushuntirish qiyin. Hujayra membranasining 

faoliyati, osmos va diffuziya, fermentlar faolligi, fotosintez, 

nafas olish, qon aylanishi, genetik jarayonlar, populyatsiya 

dinamikasi kabi hodisalar o‘zgaruvchan va dinamik xarakterga 

ega. Shu sababli ularni modellashtirish, animatsiya va virtual 

tajribalar orqali namoyish etish o‘quvchilarning biologik 

tushunchalarni shakllantirish jarayoni yaxshilashi mumkin. 

Virtual laboratoriyalar ilmiy ta’limda eksperimental 

faoliyatni raqamli muhitga ko‘chirish imkonini beradi. Ilmiy 

adabiyotlarda virtual laboratoriyalarni fan, texnologiya va 

muhandislik ta’limida qo‘llash bo‘yicha tadqiqotlar ularning 

ta’lim jarayonidagi imkoniyatlari, texnologik yechimlari va 

didaktik mezonlarini alohida yo‘nalish sifatida ko‘rsatadi. 

Virtual laboratoriya – tajriba va laboratoriya 

jarayonlarini raqamli muhitda modellashtirish, o‘quvchiga 

tajriba shartlarini o‘zgartirish, jarayonni kuzatish va olingan 

natijalarni tahlil qilish imkonini beruvchi ta’limiy raqamli 

muhitdir. 

Navoiy davlat universiteti akademik litseyida biologiya 

fanini o‘qitish jarayonida zamonaviy raqamli ta’lim 

texnologiyalaridan, xususan, virtual laboratoriyalar, raqamli 

baholash vositalaridan foydalanishga alohida e’tibor 

qaratilmoqda. Akademik litseyda laboratoriya mashg‘ulotlarini 

faqat an’anaviy jihozlar asosida emas, balki raqamli ta’lim 

resurslari bilan uyg‘unlashtirishga yo‘naltirilgan metodik 

yondashuvdan foydalanilmoqdamiz. Bunda virtual laboratoriya 

o‘quvchiga biologik jarayonni kuzatish, tajriba shartlarini 

o‘zgartirish, natijalarni qayd etish va ularni tahlil qilish 

imkonini beruvchi qo‘shimcha didaktik vosita sifatida 

qo‘llanadi.  

PhET Interactive Simulations – Kolorado universiteti 

tomonidan ishlab chiqilgan interaktiv simulyatsiyalar 

platformasi. Biologiya uchun ayniqsa “Membrane Transport” 

simulyatsiyasi foydali hisoblanib, unda modda 

konsentratsiyasini o‘zgartirish va natijani kuzatish imkoniyati 

mavjud.  

Xulosa va takliflar. Xulosa qilib aytganda, biologiya 

fanini o‘qitishda virtual laboratoriyalardan foydalanish 

o‘quvchilarga biologik jarayonlarni raqamli muhitda 

modellashtirish, tajriba parametrlarini o‘zgartirish, kuzatish 

natijalarini qayd etish va olingan ma’lumotlarni tahlil qilish 

imkonini beradi. Jumladan, Labster, PhET Interactive 

Simulations, HHMI BioInteractive, LabXchange, Virtual 

Biology Lab, Biology Labs Online, BioMan Biology va SimBio 

kabi platformalarda hujayra biologiyasi, genetika, ekologiya, 

evolyutsiya, fiziologiya, fotosintez, osmos va boshqa biologik 

jarayonlarga oid interaktiv laboratoriya hamda simulyatsiyalar 

mavjud. Ushbu resurslarning didaktik qiymati o‘quvchini 

tayyor axborotni qabul qiluvchi emas, balki tajriba shartlarini 

o‘zgartiruvchi, kuzatuv olib boruvchi, ma’lumotlarni tahlil 

qiluvchi  imkoniyati bilan belgilanadi.  

